
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 1 DE OUTUBRO DE 2015,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE MEDIO AMBIENTE, TERRITORIO E INFRAES TRUTURAS

= Decreto polo que se aproba o cambio de titularidade da totalidade da estrada AC-
192, un resto da AC-840 marxe esquerda, e resto da AC-840 marxe dereita, a prol
do Concello de Melide.

ACORDOS

VICEPRESIDENCIA E CONSELLERIA DE PRESIDENCIA, ADMIN ISTRACIONS
PUBLICAS E XUSTIZA

= Acordo polo que se aproba o Plan de banda larga de Galicia 2020.

= Acordo polo que se autoriza a tramitacion do expediente de contratacion, por
procedemento aberto, tramitacion ordinaria e suxeita a regulacion harmonizada, das
obras de construcion do novo edificio xudicial de Pontevedra, por un importe de
licitacion de dezanove milldns novecentos noventa e nove mil seiscentos corenta e
sete euros con setenta e sete céntimos (19.999.647,77€), e un valor estimado do
contrato de dezaoito millons cento oitenta e un mil catrocentos noventa e sete euros
con noventa e sete céntimos (18.181.497,97€).

CONSELLERIA DE ECONOMIA E INDUSTRIA

= Acordo polo que se autoriza a subscricibn do convenio de colaboracién entre a
Axencia Galega de Innovacion (GAIN), o Instituto Galego de Promocion Econémica
(lgape), XesGalicia Sociedade Xestora de Entidades de Capital Risco S.A., 0
Consorcio da Zona Franca de Vigo, e Vigo Activo Sociedad de Capital de Riesgo de
Régimen Simplificado S.A., para o desenvolvemento da terceira edicion do
Programa ViaVigo; por importe de dous millons douscentos cincuenta mil euros
(2.250.000,00¢€).

Comunicacion da Xunta de Galicia EaHiGH ERRREEBE
San Caetano, s/n - 15704 Santiago de Compostela ** > DESENVOLVEMENTO REXIONAL

Tel.: 981 541 238/42/51 - Fax: 981 541 252/41 ot pe “Unha maneira de facer Europa”
Correo-e: comunicacion@xunta.es L | FONDO SOCIAL EUROPEO
* "0 FSE inviste no teu futurc”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

CONSELLERIA DE CULTURA, EDUCACION E ORDENACION UNIV ERSITARIA

= Acordo polo que se autoriza a sinatura dun convenio de colaboracion entre a
Conselleria de Cultura, Educacion e Ordenacion Universitaria e a Universidade de
Santiago de Compostela para impulsar a transferencia de investigacion no Sistema
universitario galego, por un importe total de vinte e dous mil euros (22.000,00€).

CONSELLERIA DO MEDIO RURAL E DO MAR

= Acordo polo que se autoriza o inicio da tramitacion do Anteproxecto de Lei de
acuicultura de Galicia.

INFORMES

VICEPRESIDENCIA E CONSELLERIA DE PRESIDENCIA, ADMIN ISTRACIONS
PUBLICAS E XUSTIZA

» Informe polo que se d& conta ao Consello da Xunta de Galicia do exercicio da accién
popular nas dilixencias de xuizo ante o tribunal do xurado 721/2015 do Xulgado de
Violencia sobre a Muller nim. 1 de Vigo abertas por razon do falecemento por
violencia de xénero de Divina Mendes Pereira da Silva.

CONSELLERIA DE ECONOMIA E INDUSTRIA

= Informe sobre a Resolucion da Direccién Xeral de Enerxia e Minas pola que se
autorizan as instalacions e se aproba o proxecto de execucién da 12 fase do parque
eolico Monte Arca, de 9 MW, localizado no Concello da Estrada (Pontevedra) e
promovido pola sociedade Vento Continuo Galego, S.L. (expediente IN661A 2011/9-
4).

CONSELLERIA DE SANIDADE

= Informe sobre a transferencia e difusion de resultados da investigacion no Sistema
publico de salde de Galicia. Proxecto PRIS.

Comunicacion da Xunta de Galicia i R B
San Caetano, s/n - 15704 Santiago de Compostela ** % DESENVOLVEMENTO REXIONAL
Tel.: 981 541 238/42/51 - Fax: 981 541 252/41 Z % "Unha maneira de facer Europa”

Correo-e: comunicacion@xunta.es ** -~ ** FONDO SOCIAL EUROPEO
"0 FSE inviste no teu futuro”

UNION EUROPEA



" XUNTA alicia
# DE GALICIA j

INFORMACION AOS MEDIOS
Consello da Xunta

O CONSELLO DA XUNTA AUTORIZA O CAMBIO DE TITULARIDA DE A PROL
DO CONCELLO DE MELIDE DA ESTRADA AC-192 LOGO DE ACO METER AS
OBRAS DE MELLORA DO FIRME

O Goberno galego autoriza a transferencia do treito entre O Meson e Moldes,

cunha lonxitude de case 2,5 quilémetros, amais duns 400 metros que quedaban

pendentes a ambas as duas marxes da estrada AC-840

= As obras realizadas recentemente na AC-192 pola Adm inistracién autondmica,
permiten que hoxe se transfira a sua titularidade a esta entidade local nunhas
axeitadas condicions para a sua xestion

= Os traballos realizados no vial requiriron dun inve stimento por parte da Xunta
superior aos 50.000 euros

= O cambio de titularidade permitira que o Concellod e Melide actue sobre esta via e
reducird as cargas administrativas aos cidadans dos nacleos polos que discorren

»= A entrega debera formalizarase no prazo dos dous me  ses seguintes a publicacion

deste decreto no DOG, mediante a sinatura da corres  pondente acta de entrega

O Consello da Xunta de Galicia autorizou hoxe o cambio de titularidade a prol do Concello
de Melide da totalidade da estrada AC-192 (O Meson-Moldes) cunha lonxitude total de
2,460 quilébmetros, logo de acometer o pasado veran as obras de mellora do firme.

Na xunta de Goberno celebrada hoxe, a Xunta deu tamén o visto e prace para a
transferencia duns restos da estrada AC-840 (Betanzos-Agolada). En concreto, os tramos
pendentes atOpanse entre os puntos quilométricos 54+560 e 54+710 da marxe esquerda,
cunha lonxitude de 0,154 quildmetros, e entre 0 54+790 e 55+040 da marxe dereita,
cunha lonxitude de 0,280 quilémetros.

Hai que destacar que a Axencia Galega de Infraestruturas realizou neste veran as
actuaciéns de conservacion solicitadas polo concello de Melide no firme e sinalizacién.

As obras realizadas recentemente na AC-192 pola Administracion autondémica, permiten
gue hoxe se transfira a sua titularidade a esta entidade local nunhas axeitadas condiciéns
para a sua xestion.

Os traballos realizados no vial requiriron dun investimento por parte da Xunta superior aos
50.000 euros e tiveron por obxecto a rehabilitacion do firme en mais de 15.300 m2,
estendendo un tratamento superficial en todo o ancho da plataforma, e a reposicién das
marcas viarias e colocacion da sinalizacion vertical necesaria.

Estes tramos atépanse en solos de ndcleo rural e rastico e tefien unha funcionalidade local.
Co cambio de titularidade, o Concello do Melide podera actuar sobre estes viais, que pasan
a ser de titularidade municipal, e xa non seran de aplicacion as restricions da normativa
autondmica de estradas, como por exemplo as limitacions de usos ou actividades nas suas
marxes ou 0S accesos, e reducira as cargas administrativas sobre os cidadans dos nucleos
polos que discorre.

Deste xeito, a Conselleria de Medio Ambiente exerce as stas competencias de tramitacion
e dalle o visto e prace a solicitude de transferencia formulado polo municipio. A teor do
previsto no artigo 9.4 da Lei 8/2013 de estradas de Galicia, os cambios de titularidade das
estradas ou treitos delas, asi como de elementos funcionais e espazos da zona de dominio
publico adxacente, como é o caso destas parcelas, deberan ser aprobados por decreto da
Xunta, por proposta da conselleria competente en estradas.

En aplicacién dos numeros 4 e 6 do artigo 10 da Lei 8/2013, do 28 de xufio, de estradas de
Galicia, o Concello de Melide debera modificar o seu catalogo de estradas para incluir o
cambio de titularidade.

A entrega debera formalizarase no prazo dos dous meses seguintes a publicacion deste
decreto no Diario Oficial de Galicia (DOG), mediante a sinatura da correspondente acta de
entrega.

Corresponderanlle ao Concello da Melide, a partir da formalizaciéon da entrega, todas as
actividades de xestion, mantemento, conservacion e explotacion dos terreos sobrantes, asi
como o exercicio das funciéns de disciplina viaria e calguera outra que puidese
corresponderlle como nova Administracion titular dos terreos.

A XUNTA APROBA O PLAN DE BANDA LARGA 2020 PARA QUE TODOS 0OS
GALEGOS TENAN ACCESO A REDES DE TELECOMUNICACIONS
ULTRARRAPIDAS

= En 2020 o 96 % da poboacion dispora de cobertura de banda larga de 30Mbps a
través de redes fixas e sen fios e 0 4 % restante p  odera acceder via satélite

= Todos os nucleos de poboacidon de mais de 500 habita  ntes contaran con acceso a
redes de 100Mbps

= O 100 % dos poligonos e parques empresariais dispor  an de cobertura de, cando
menos, 30Mbps e mais da metade terdn acceso aredes  de 100Mbps de velocidade

= En cinco anos investiranse en Galicia mais de 100 m illéns entre financiamento
publico e privado para impulsar o despregamento e a  dopcibn de redes
ultrarrapidas

O Plan de banda larga de Galicia 2020, aprobado hoxe no Consello da Xunta, asume 0s
obxectivos establecidos na Axenda dixital para Europa de garantir unha cobertura de banda
larga de, cando menos, 30Mbps para a totalidade da poboacion e impulsar a contratacion
nos fogares de servizos de banda larga por riba dos 100Mbps.

Para acadar estes obxectivos serdn chave os despregamentos de infraestruturas de
telecomunicacions realizados pola Xunta nos dltimos cinco anos, que permitiron
universalizar o acceso a banda larga de cando menos 2Mbps e que a metade da poboacién
dispofia da posibilidade de acceso a redes de nova xeracion de ata 200Mbps.

Non obstante a rapida evolucion das tecnoloxias require, ademais dunha cobertura
universal, velocidades de banda larga moito mais elevadas para garantir o acceso e o
emprego de novos e cada vez mais sofisticados servizos dixitais.

Con este obxectivo a Xunta pon en marcha o Plan de banda larga 2020, que mobilizara 46
milléns de euros, entre financiamento publico e privado. A este orzamento engadese o
investimento previsto polo Estado de 44 millons de euros en Galicia dentro do programa
Programa de extensién da banda larga de nova xeracion, que xunto co investimento
privado inducido por esta medida, suporan mais 100 millons de euros de en cinco anos no
impulso, e o despregamento e adopcién de redes ultrarrapidas en Galicia .

O plan da Xunta establece un conxunto de medidas en tres itinerarios: innovacion,
eficiencia e intelixencia.

INNOVACION. Promover o acceso & banda larga de alta  velocidade para todos
O primeiro itinerario recolle as accions orientadas & planificacion, modernizacion e
ampliacion das infraestruturas de redes ultrarrapidas.

A principios de 2016 abrirase a primeira convocatoria publica para incentivar 0s
despregamentos de redes de 100Mbps co obxectivo de que en 2020 dispofian deste

servizo todos os nucleos de mais de 500 habitantes, o 60 % da poboacion da
Comunidade. O plan dotara tamén de redes ultrarrdpidas destas velocidades o 55 % dos
poligonos e parques empresariais (un total de 91), o que supén case o 90 % da superficie
empresarial ocupada en areas empresariais de Galicia.

A seguinte convocatoria estara destinada aos despregamentos de redes de 30Mbps para
conseguir que a practica totalidade da poboacion (96 %) e todos os poligonos e parques
empresariais dispofian desta cobertura de banda larga ultrarrapida.

Para o0 4 % restante, a porcentaxe de poboacion das zonas méis illadas da Comunidade,
executaranse medidas de apoio para que poidan acceder via satélite.

EFICIENCIA. Garantir un contorno favorable para ax ilizar a extension de
infraestruturas

O segundo dos itinerarios do plan abarca o desenvolvemento de actuacions que faciliten a
coordinacion dos axentes implicados para garantir unha rapida e ampla extensién de redes
de banda larga de alta velocidade.

Neste senso, entre as actuacions previstas estan a definicion dun modelo de ordenanza
municipal de telecomunicacions que promova a homoxeneidade e simplificacion dos
tramites necesarios nos despregamentos; a elaboracion dunha serie de recomendacions
comuns para a inclusion das infraestruturas de banda larga nos instrumentos de
planeamento urbanistico, asi como a posta a colaboracion co resto de administracions
publicas para a identificacion centralizada das infraestruturas Utiles para os
despregamentos de redes.

INTELIXENCIA. Favorecer a demanda de servizos de b anda larga
O terceiro itinerario oriéntase estimular a demanda de servizos de banda larga
incrementando asi 0 numero de usuarios conectados a rede.

Deste xeito, en alifamento coa estratexia de inclusién dixital, impartiranse cursos
formativos especificos para aumentar a capacitacién dixital da cidadania e empresas. E,
pola sua vez, continuaranse a desenvolver actuacions de sensibilizacion e difusion sobre a
utilidade dos servizos de banda larga, asi como de impulso ao desenvolvemento de
servizos e solucions dixitais atractivas para 0os usuarios.

Comunicacion da Xunta de Galicia i R B
San Caetano, s/n - 15704 Santiago de Compostela ** % DESENVOLVEMENTO REXIONAL
Tel.: 981 541 238/42/51 - Fax: 981 541 252/41 Z % "Unha maneira de facer Europa”

Correo-e: comunicacion@xunta.es ** -~ ** FONDO SOCIAL EUROPEO
"0 FSE inviste no teu futuro”

UNION EUROPEA



8 XUNTA alicia
+ ¢ DE GALICIA j

INFORMACION AOS MEDIOS
Consello da Xunta

A XUNTA AVANZA UN PASO MAIS E DA LUZ VERDE A LICITA CION DO NOVO
EDIFICIO XUDICIAL DE PONTEVEDRA

= O Consello da Xunta autorizou hoxe o expediente de contratacion das obras, nas
gue se investiran mais 20 milléns de euros

= O futuro edificio xudicial contara con mais de 21.0 00 metros cadrados e espazo
para albergar preto de trinta unidades xudiciais

= O contrato incluira unha serie de clausulas sociais para garantir condicions de
traballo digno e fomentar a contratacion de empresa s de insercion laboral

O Consello da Xunta deu luz verde a licitacion do novo edificio xudicial de Pontevedra, ao
autorizar esta mana o expediente de contratacion das obras, por procedemento aberto,
tramitacion ordinaria e suxeita a regulacion harmonizada.

O pasado mes de agosto a Xunta ratificou a aceptacion dos terreos por parte do Concello
de Pontevedra e agora continla co seu compromiso de axilizar a licitacion dos novos
xulgados, coa intencién de que as obras comecen este mesmo ano.

A obra do novo edificio xudicial da Parda esta programada para ser executada nun prazo
de 24 meses e un dos criterios de avaliacion a reducion do prazo de execucion. O custo
total da actuacion é de arredor dos 20,7 millébns de euros, un dos maiores investimentos na
nosa comunidade destinado a unha infraestrutura xudicial.

O futuro edificio xudicial contara con mais de 21.000 metros cadrados e espazo para
albergar 28 unidades xudiciais. O inmoble agrupara todos os xulgados dispersos agora
mesmo na cidade e estara comunicado a través dunha pasarela co actual edificio xudicial,
formando un Unico complexo.

Clausulas sociais

De acordo co disposto na Lei de racionalizacidon e na guia para unha contratacion publica
socialmente responsable -aprobada hai un par de semanas pola Xunta-, no prego incliese
unha serie de clausulas sociais relacionadas cos requisitos de solvencia exixidos a
empresa e a estabilidade no emprego.

Ademais, establécense condicidns especiais de execucidén do contrato cuxo incumprimento
dara lugar a imposicion de penalidades e, en caso de reiteracion, a resolucion do contrato.
Asi, a empresa adxudicataria debera garantir a aplicacion estrita das condicions laborais
gue estableza o convenio colectivo dos traballadores e adoptar as medidas de seguridade,
hixiene e de prevencion de riscos laborais establecidas na normativa vixente.

Finalmente, recoméndase a empresa adxudicataria que, en caso de subcontratar parte dos
traballos o faga, na medida do posible, con centros especiais de emprego ou empresas de
insercion laboral. A estas empresas subcontratistas se exixirdnselles as mesmas obrigas
de caracter social que as empresas adxudicatarias.

XUNTA E ZONA FRANCA REFORZAN A SUA APOSTA POLO
EMPRENDEMENTO INNOVADOR MOBILIZANDO MAIS DE 2,2 MIL LONS PARA
A EXTENSION DAS ACTIVIDADES DA ACELERADORA VIA GALI CIA

A Conselleria de Economia e Industria duplica o apo i0 econdmico a iniciativa

achegando, a través da Axencia Galega de Innovacion e XesGalicia, 1,5 milléns

gue se suman aos 840.000 euros do Consorcio da Zona  Franca de Vigo

= A iniciativa, que da continuidade a Via Vigo, ampli a o radio de accién a Lugo e
permitira seleccionar 15 proxectos que percibiran r espaldo economico,
infraestruturas e asesoramento para desenvolver 0 s eu plan de negocio

= A seleccidn destas iniciativas intégrase nun proces 0 en que tomaron parte 314
proxectos -219 de Vigo e 95 de Lugo-, dos que foron preseleccionados 40 en cada
sede, e que neste mes acudiran a un  Startup Day para competir por unha praza de
finalista

= Na seleccion valoraranse especialmente as ideas de negocio enmarcadas nas

prioridades tematicas da RIS3: xestion innovadora d  0s recursos naturais e

culturais, mellora da competitividade industrial e tecnoloxias para unha vida

saudable e o envellecemento activo

A Xunta de Galicia ten no emprendemento un dos piares basicos de actuacion para
consolidar a recuperacion econdémica e xerar emprego. Neste contexto, o Consello da
Xunta cofieceu hoxe o0 marco en que se esta a desenvolver o programa Via Galicia, que
reforza a aposta polo emprendemento innovador na Comunidade ampliando, nesta terceira
edicién, o seu radio de accion a Lugo tras a exitosa experiencia de Via Vigo en 2013 e
2014. Desta volta, duplicase o respaldo econdmico do Goberno galego a unha iniciativa
gue suma un orzamento conxunto de mais de 2,2 milléns de euros: 1,5 milléns investidos
pola Xunta e 840.000 euros de Zona Franca, o Consorcio e a sua sociedade de capital-
risco Vigo Activo.

Este investimento destinarase a acelerar os 15 proxectos finalistas do proceso de seleccion
gue lavarase a cabo entre as duas sedes -Vigo e Lugo-, que non sé percibirdn apoio
econdémico, senon tamén apoio en forma de infraestruturas para pofier en marcha a sua
empresa, e asesoramento experto para desenvolver o plan de negocio e captar
financiamento.

A seleccion destas 15 iniciativas intégrase nun proceso de participacion en que tomaron
parte, inicialmente, 314 proxectos —219 por Vigo e 95 por Lugo—, dos que foron
preseleccionados 40 en cada unha das sedes, e que neste mes de outubro acudiran a un
Startup Day para competir por unha praza de finalista. A finais de mes quedaran
seleccionados os 20 proxectos que pasaran a fase de academia, na cal os emprendedores
recibirdn formacion sobre as competencias e habilidades necesarias para definir o seu
modelo de negocio.

Finalizada esta fase, os emprendedores presentaran 0s seus proxectos e os 15 mellores
entrardn na fase de aceleracién para desenvolver o seu plan de negocio durante seis
meses. Nesta fase, cada proxecto contard con préstamos participativos de ata 125.000
euros, dos que 75.000 seran achegados pola Xunta a través da Axencia Galega de
Innovacion e XesGalicia, e os 50.000 restantes por Zona Franca. Rematado este proceso,
0S equipos presentaran os seus plans xa madurados diante dun panel de investidores
nacionais e internacionais co obxectivo de conseguir o financiamento necesario para
constituirse en empresas e sair ao mercado.

Neste proceso de seleccidn, compre salientar que teran unha especial valoracion as ideas
de negocio enmarcadas nas prioridades tematicas da Estratexia de especializacion
intelixente - RIS3. Isto supdn primar as propostas que tefian que ver coa xestidn
innovadora dos recursos naturais e culturais, coa mellora da competitividade da industria e
coas tecnoloxias para unha vida saudable e o envellecemento activo.

O Goberno galego, que conta con instrumentos de acompafiamento ao emprendemento
innovador en todas as suas fases, reforza con actuacions como Via Galicia o seu
compromiso coa etapa mais tempera, a da maduracién da idea ata convertela nun proxecto
de negocio capaz de constituirse nun futuro en empresa de maneira sélida e competitiva.
Non en van, configdrase como un programa competitivo de alto rendemento de 18 meses
de duracién, que combina a formacion, a titorizacion e o mentoring co desenvolvemento
das ideas nun espazo de coworking, e a achega de capital inicial para arrancar o0s
proxectos mais prometedores.

Xunto a Via Galicia, o Goberno galego esta a promover outro tipo de aceleradoras
empresariais como Galicia Open Future ou Agrobiotech Galicia, que contriblen a crear un
ecosistema emprendedor galego constituido polos proxectos que demostran ter o maior

potencial para contribuir nun futuro & competitividade e ao crecemento da economia
galega.

Esta nova edicion de Via Galicia aspira a dar continuidade ao labor desempefiado por Via
Vigo, que permitiu impulsar 20 proxectos empresarias. Un traballo que se enmarca dentro
do esforzo realizado pola Xunta en materia de emprendemento, que nos ultimos cinco anos
logrou mobilizar mais de 30 millons de euros a través da creacion da Unidade Galicia
Emprende para asesorar a posta en marcha de novos proxectos, os plans de
mentorizacion, ou a Rede de Business Angels.

CULTURA E EDUCACION IMPULSA O INTERCAMBIO DE DATOS EN MATERIA
DE I+D ENTRE AS UNIVERSIDADES DA EURORREXION GALICI A-NORTE DE
PORTUGAL PARA FAVORECER A PARTICIPACION DO SUG EN P ROXECTOS
INTERNACIONAIS DE INVESTIGACION

= O Consello da Xunta deu hoxe o visto e prace & sinatu  ra dun convenio a través do
gue a Xunta subvencionara as accions necesarias par a a creacion dunha base de
datos comun

A Conselleria de Cultura, Educacion e Ordenacion Universitaria impulsara o intercambio de
informacion en materia de I+D entre o Sistema universitario de Galicia (SUG) e as
universidades de Minho, Porto, Tras-os-Montes e Alto Douro ao abeiro dun convenio de
colaboracion a través do que se subvencionan as accions para a creacion de, entre outras
ferramentas, unha base de datos comun. O Consello da Xunta deu hoxe luz verde &
sinatura deste acordo, que busca favorecer a participacion das universidades galegas en
proxectos de investigacion europeos e internacionais.

O obxectivo final desta actuaciéon, que ten un orzamento de 22.000 euros, € 0 incremento
da calidade cientifica e a materializacion da transferencia tecnoldxica a partir de resultados
cientificos para a mellora do sistema econdmico e o benestar da sociedade galega. Neste
sentido, coOmpre lembrar que avanza na estratexia de especializacion dos campus galegos
gue esta a promover a Xunta, asi como no desenvolvemento do Plan estratéxico da rede
de universidades para o desenvolvemento de Galicia e Norte de Portugal (GNP) 2015-
2020.

Censo de investigacion

A responsable de desenvolver as accidns subvencionadas no convenio sera a
Universidade de Santiago de Compostela (USC), ainda que redundaran tamén en beneficio
das da Corufia e Vigo. Neste sentido, cOmpre sinalar que a institucion académica
composteld alberga a sede do Centro de Estudos Eurorrexionais (CEER), cuxo obxectivo
fundacional € buscar sinerxias e complementariedades nos ambitos académicos
universitarios da Eurorrexion coa finalidade de reforzar as vinculacibns entre as
universidades de Galicia e o Norte de Portugal.

Entre as linas de actuacion previstas no acordo destaca a elaboracion dun censo de
investigacion, que recompila e ordena informacién sobre sectores especializados no estudo
e desenvolvemento de proxectos sobre I+D+i, co obxectivo de que funcione como unha
ferramenta para a identificacion de linas de traballo, produtos e avances tecnoléxicos
acordes coas prioridades da Estratexia de especializacion intelixente. Esta compilacion
abarcara tanto grupos de investigacion como empresas con actividades ou necesidades de
|+D+i.

Base de datos

Asi mesmo, crearase unha base de datos do persoal investigador que permita a
localizacion de grupos de interese no territorio, habilidades, competencias e capacidades
gue demanden outros investigadores para a construcion de redes de investigacion. Tamén
servira para facilitar o contacto por parte de empresas interesadas con investigadores/as
gue desenvolvan a sua actividade cientifica en areas especificas.

De forma parella, impulsarase o establecemento de contactos e redes de investigadores,
gue difundan informacién sobre convocatorias de financiamento de proxectos de
investigacion, relacionando departamentos e grupos de investigacion para a elaboracion de
proxectos conxuntos de investigacion para convocatorias de financiamento rexionais,
estatais e europeas. O convenio prevé, ademais, o desenvolvemento de acciéns de
formacion e networking para a dinamizaciéon da participacion das universidades nos
devanditos proxectos.

A PRIMEIRA LEI DE ACUICULTURA DE GALICIA RELANZARA A ACTIVIDADE
E PROPORCIONARA MAIOR SEGURIDADE XURIDICA NESTE EID O

= O Consello da Xunta autorizou esta mafia o0 inicio da tramitacion do
anteproxecto

= Esta futura normativa articula os instrumentos nece sarios para a explotacion e
xestion sustentables da actividade en catro zonas: na maritima, na maritimo-

terrestre, na parte litoral da zona terrestre e na  parte interior da zona terrestre
(auga doce)

»= Incorpora procedementos que antes da presentacion d 0 correspondente
proxecto final permiten ao promotor e & Administrac ion cofiecer a viabilidade
dun establecemento

= Prevé, ademais, como novidade a regulacién da trans  formacion do marisqueo
en acuicultura

= Para dotar a actividade dunha maior seguridade xuri dica, clarifica as
competencias entre administracions

= No eido da planificacibn, o documento regula os pla ns sectoriais de
ordenacion, a localizacion da actividade e das zona s de interese preferente

= Qutro aspecto moi presente na futura normativa é a integracion ambiental,
deste xeito incluese nos plans, entre outros criter ios de ordenacion, a
capacidade de acollida

A primeira Lei de acuicultura de Galicia relanzara a actividade, proporcionara maior
seguridade xuridica neste eido e simplificara os tramites administrativos na obtencion de
permisos. O Consello da Xunta autorizou esta mafia o inicio da tramitacién do anteproxecto
desta lei, que tamén € a primeira destas caracteristicas na Union Europea. A futura
normativa establecera o marco da politica acuicola de Galicia e articulara os instrumentos
necesarios para garantir a explotacion e xestion sustentables da actividade en catro zonas:
na maritima, na maritimo-terrestre, na parte litoral da zona terrestre e na parte interior da
zona terrestre (auga doce).

Para iso, a normativa incluira diferentes aspectos que tefien como finalidade axilizar e
simplificar os procedementos administrativos e facilitar a toma de decisiébns a hora de
xestionar proxectos de acuicultura. Asi, incorpora procedementos que, antes da
presentacion do correspondente proxecto final, permiten ao promotor e a Administracion
cofiecer a viabilidade dun establecemento e ponderar as caracteristicas técnicas, bioloxicas
e economicas do sistema produtivo. Estes procedementos denominanse declaracion de
idoneidade, previa ao outorgamento dos titulos habilitantes na zona terrestre, e informe de
idoneidade, para as zonas maritima e maritimo-terrestre.

Outra novidade destacada que recolle o articulado é a regulacion da transformaciéon do
marisqueo en acuicultura, permitindo aos titulares do marisqueo en bancos naturais
adecuar, con caracter voluntario, a sta actividade ao exercicio da acuicultura. A actividade
resultante denominarase acuicultura en parques de cultivo colectivo e contara cun réxime

normativo especifico. Con ela garantirase 0 mantemento da actual estrutura colectiva do
marisqueo e outorgarase as entidades asociativas do sector, con prioridade &s que vefian
xestionando a zona en cuestion.

Por outra banda, a lei establecerd un prazo maximo de resposta de 6 meses nos
procedementos de prérroga dos permisos de actividade. Asi, no caso de que a
Administracion xeral do Estado non ditase informe expreso sobre a ocupacion do dominio
publico maritimo-terrestre no prazo maximo de seis meses, a Conselleria do Medio Rural e
do Mar estimara a solicitude de prérroga.

Ademais regula a Comision Técnica de Acuicultura e Comision Interadministrativa da
Acuicultura, dous 6rganos colexiados de asesoramento cientifico e técnico da
Administracion galega no desefio e aplicacion de medidas vinculadas a acuicultura e de
asesoramento, control e seguimento dos asuntos da planificacibn da acuicultura e a
tramitacion dos titulos habilitantes, respectivamente.

Para dotar a actividade dunha maior seguridade xuridica, o anteproxecto de lei clarifica as
competencias entre administracions. Neste sentido, o articulado indica que é a
Administracion Xeral do Estado, a través de Costas, a que outorga primeiro as concesions
administrativas de ocupacién do dominio publico maritimo-terrestre e despois a Conselleria
do Medio Rural e do Mar outorga o permiso para o exercicio da acuicultura. O anteproxecto
de lei tamén amplia a duracion dos titulos habilitantes para o exercicio da acuicultura,
pasando de 30 anos a un maximo de 50 anos, e adapta asi, a ultima modificacion da Lei de
costas do Estado.

No eido da planificacibn, o documento regula os plans sectoriais de ordenacion, a
localizacion da actividade e a declaracion das zonas de interese preferente. Neste sentido,
a Xunta podera declarar algunhas zonas como de interese preferente para a acuicultura, o
gue significa que nelas se promovera o desenvolvemento econdémico e 0 emprego nas
zonas costeiras ou do interior, a través da expansién da acuicultura.

Outro aspecto moi presente na futura normativa é a integracion ambiental, procurando o
optimo aproveitamento do territorio con pleno respecto ao ambiente e & paisaxe. Deste
xeito incliese nos plans, entre outros criterios de ordenacion, a capacidade de acollida
(identificacion da aptitude do territorio para a localizacion dos establecementos de
acuicultura). Ademais presta atenciéon ao cambio climatico e aos plans hidroloxicos, obriga
o titular dunha planta a constituir e manter durante a vixencia da explotacion un seguro de
responsabilidade civil, exixe a reposicién da zona ao seu estado natural tras a extincién do
titulo e establece un catalogo de prohibicions.

Contexto

A relevancia da acuicultura no mundo € notoria na actualidade. De feito, a FAO estima que
no ano 2050 habera 2,3 millbns de persoas mais que necesitaran un 70 % mais de
alimento. De ai, a necesidade de incrementar a producion de alimentos de orixe acuatica a

través da acuicultura como actividade sustentable, viable e rendible. A Unidn Europea é
consciente desta necesidade e aposta firmemente pola acuicultura. Asi, Galicia destinara
case 130 millébns de euros a través do Fondo Europeo Maritimo da Pesca para impulsar
esta actividade.

Neste contexto, Espafia aproba o Plan estratéxico plurianual da acuicultura, que
comprende actuacions e medidas encamifiadas a simplificar e homoxeneizar o marco legal
e administrativo, reforzar a representacion do sector e incrementar a producion acuicola
espafola e a sua competitividade, entre outros aspectos.

En Galicia, a Xunta tamén € consciente de que a acuicultura € un elemento clave para o
desenvolvemento econdmico e aposta firmemente por ela. De feito, vén traballando dende
2009 en recuperar de xeito soélido esta actividade. Proba disto foi a declaracion da
acuicultura como actividade de interese publico de primeira orde, a aprobacién da
Estratexia galega da acuicultura (ESGA) e a aprobacion inicial do Plan director de
acuicultura litoral de Galicia declarandoa de incidencia supramunicipal e adaptandoa ao
Plan de ordenacién do litoral (POL).

A XUNTA CONTIRUESE COMO ACCION POPULAR NO PROCESO P OLA
MORTE POR VIOLENCIA DE XENERO DE DIVINA MENDES PERE IRA DA SILVA

= Dende o ano 2013, o Consello da Xunta aprobou const ituirse como parte en
todos 0s procesos penais en caso de morte por causa de violencia de xénero

= Na actualidade, son 8 0s procesos penais nos que o Goberno se constituiu
como parte

A Asesoria Xuridica da Xunta constituiuse como parte por instancia da Secretaria Xeral da
Igualdade, como accidn popular no caso da morte de Divina Mendes Pereira da Silva por
violencia de xénero. Concretamente, os/as letrados/as da Xunta de Galicia constituironse
como parte nas dilixencias previas abertas no Xulgado de Violencia sobre a Muller nimero
1 de Vigo, que o aceptou.

No ano 2013, o Consello da Xunta aprobou o protocolo para o exercicio da accién popular
por parte da Administracion xeral da Comunidade Autdnoma de Galicia nos procedementos
penais en caso de morte por causa de violencia de xénero. No dito acordo disponse que
os/as letrados/as da Xunta de Galicia presentaran perante o Xulgado de Instrucion ou de
Vixilancia de Violencia sobre a Muller onde se estea a tramitar unha instrucién por
falecemento por causa de tal violencia de xénero, escrito procesual en que exerceu a
accién popular constatada a sua existencia.

Con esta iniciativa, a Xunta deu cumprimento aos artigos 30 e 31 da Lei 11/2007, galega
para a prevencion e o tratamento integral da violencia de xénero, como un paso mais na
procura da igualdade efectiva entre homes e mulleres, concretamente na loita contra a
violencia de xénero, e afianzou o compromiso institucional coa erradicacion desta lacra.

A XUNTA AUTORIZA UN NOVO PARQUE DO CONCURSO EOLICO CUN
INVESTIMENTO DE 7,6 MILLONS NO CONCELLO PONTEVEDRES DA
ESTRADA

= O parque edlico de Monte Arca primeira fase contara con 3 aeroxeradores que
suman 9 MW e producirdan mais de 31.600 MW/h ao ano, 0 equivalente ao
consumo anual de 7.300 fogares galegos

= Tratase do décimo segundo parque do concurso aproba do, contando a
infraestrutura con capacidade para superar as 3.500 horas equivalentes de vento
anuais, un 52 % mais que a media nacional

= Con este parque, o concurso eélico suma 263 MW auto  rizados, cun investimento
de case 360 millons de euros

O Consello da Xunta autorizou hoxe un novo pargue do concurso galego, o edlico de Monte
Arca primeira fase, situado no concello pontevedrés da Estrada. A infraestrutura, que
recolle un investimento de preto de 7,6 millons, estara composta por 3 aeroxeradores que
suman 9 MW, con capacidade para producir mais de 31.600 MW/h ao ano, o equivalente
ao consumo anual de 7.300 fogares galegos.

A aprobacion desta instalacion, promovida por Vento Continuo Galego, S.L., supon un
importante avance na aposta estratéxica da Xunta de Galicia polo desenvolvemento desta
enerxia, asi como polo impulso do concurso eolico. Neste sentido, o de Monte Arca € o
decimo segundo parque do concurso aprobado, tras as autorizacions dos edlicos de Acibal,
Mondigo, Faro, Cernego, Pico Seco, Friol, Parafio Oeste, Xinzo Norte, Chan do Eixo, Ourol
e Tenzas do Aire, que alcanzou un total de 263 MW e un investimento de case 360 milléns,

Asi mesmo, compre salientar que esta nova infraestrutura ten capacidade para superar as
3.500 horas equivalentes de vento anuais, un 52 % mais que a media espafiola que se
sita en preto de 2.500.

Deste xeito, a Conselleria de Economia e Industria segue a apoiar un modelo de
desenvolvemento da enerxia eolica orientado a recuperacion do liderado do sector e &
creacion de emprego e riqueza para a sociedade. Por este motivo, activou distintas
medidas fiscais, técnicas e financeiras consensuadas co sector que dinamizan a posta en
marcha de proxectos.

Asi mesmo, o Goberno galego ten moi en conta as administracions locais, de xeito que por
medio do canon edlico se recadaron xa mais de 114 millons de euros destinados aos
municipios. Neste contexto, 0 novo proxecto supord unha importante fonte de
financiamento para o Concello da Estrada, que podera beneficiarse da recadacion obtida
do mencionado canon.

SANIDADE PON EN MARCHA UNHA NOVA EDICION DO PROGRAM A PARA
ACHEGAR A INVESTIGACION AOS PACIENTES

» Na primeira edicion do PRIS investironse 2,4 millbn s de euros
= Ao programa presentaronse 32 proxectos e financiaro nse un total de 9
= Estas tecnoloxias desenvolvidas permitiron benefici ar a un total de 165 pacientes

O Servizo Galego de Saude pon en marcha unha nova edicion do Programa de
desenvolvemento precomercial dos resultados de investigacion do sistema publico de
saude de Galicia (PRIS), despois dos bos resultados acadados na primeira edicion.

Os investigadores tefien ata o proximo 23 de outubro para presentar 0S seus proxectos.
Posteriormente, nos meses de novembro e decembro, a empresa consultora seleccionada
levara a cabo o proceso de andlise das propostas.

Este novo proxecto esta cofinanciado inicialmente a través dun acordo de colaboracion
entre a Direccion Xeral de Innovacion e Xestion da Saude Publica da Conselleria de
Sanidade e a Axencia Galega de Innovacion (GAIN).

O PRIS persegue a identificacion e apoio de proxectos de investigacion con potencial para
chegar ao mercado e promovidos polos profesionais do Sistema de salde de Galicia.
Enmarcase dentro do programa InnovaSaude, no subproxecto de transferencia e difusion
de resultados.

Resultados da primeira edicién

Na primeira edicion do PRIS, posto en marcha no mes de setembro do 2013, investironse
2,4 millons de euros. Destes, 1,4 millbns destinaronse a investigacion no ambito
hospitalario e 1 millébn para codesenvolvemento coa industria, o que implicou a contratacion
de 29 empresas, permitindo impulsar a innovacion en Galicia. Esta iniciativa estaba

cofinanciada nun 80 % por fondos Feder-Fondo Tecnoléxico.

Ao programa presentaronse 32 proxectos e, tras un proceso de seleccion realizado en duas
etapas por expertos independentes externos, financiaronse un total de 9 proxectos que
inclien desde dispositivos de diagnéstico, terapias de rexeneracion muscular, dispositivos
médicos para o tratamento do cancro ata software de rehabilitacion de pacientes con
esquizofrenia. Neste senso, estas tecnoloxias desenvolvidas permitiron beneficiar un total
de 165 pacientes.

Deste xeito, a Conselleria de Sanidade e o Sergas apostan pola innovacion como panca de
cambio do sistema, con especial énfase na necesidade de promover a transferencia de
cofiecemento & practica clinica e a sociedade.

